
Eleisaun Parlamentar hala’o tiha ona iha loron 22 Jullu 2017 ho ambinete ida
hakmatek no sidadaun sira hotu antusiasmu partisipa iha eventu demokrétiku ida
ne’e. Buat sira ne’e hotu konta ho servisu maka’as husi orgaun sira eleitoral nian
Comissdo Nacional de Eleicdes (CNE) no Sekretariadu Tékniku Administrasaun
Eleitoral (STAE) hodi organiza eventu ne’e. Ho apoiu seguransa husi Policia
Nacional Timor-Leste (PNTL) no FALINTIL-Forca de Defesa de Timor-Leste (F-
FDTL) nian. Inklui papel importante ida husi media nasional no internasional sira
nian hodi divulga informasaun ba publiku. Nune’e mos ho monitorizasaun
independente ida husi observador nasional no internasional sira nian kona-ba
prosesu eleisaun ne’e tomak.

Pontu prinsipal ida seluk durante observasaun FM nian nota katak esforsu no servisu
maka’as husi lider partidu politiku sira nian hodi tau aas interese sira Estadu nian no
kompremete garante paz no estabilidade durante kampafia eleitoral to’o rezultadu
eleisaun nian liu husi Paktu Unidade Nasional ne’ebé komvoka husi Prezidente
Republika, Ministériu Interior ho Rede Prevensaun Konflitu, no eventu oin-oin husi
Timor-oan sira hodi promove paz no estabilidade. Hanesan momentu istoriku ida
ne’ebé prova lolos kapasidade no maturidade Timor-oan sira nian hodi hakat liu
obstaklu ida ne’e.

Maske nune’e iha observasaun FM nian nota katak iha iregularidade balu kona-ba
orariu kampafiia,viola kodigu estrada, utilizasaun patrimoniu estadu nian iha
kampafa, no movimentu sira husi atividade kampania taka dalan ba asesu publiku
nian. FM nota mos husi komvoiu militante partidu nian rezulta mos balu kanek no ida
seluk mate iha Dili no kanek balu iha Bobonaro.

FM rejista mos insidenti balu akontese durante kampafiia eleitoral hanesan akontese
iha munisipiu Viqueque iha kampafiia partidu KHUNTO nian no akontese bainhira
militante sira fila husi kampafa. Rejista katak militante balu kanek iha insidenti ne’e
no uma balu hetan estragus maibé ho asisténsia polisia nian ne’ebé lalais hodi
hakalma hikas situasaun ne’e. FM nota katak ne’e la’os violensia organizada ruma
hasoru militante partidu nian no hasoru populasaun sira.

Aleinde iregularidade sira ne’e FM mos nota kona-ba sosa votu ka fahe osan husi
partidu politiku balu no asuntu ne’e sai hanesan materia importante ba kampafa
partidu seluk nian. Maibé susar oituan atu identifika evidensia ka prova ruma kona-
ba sosa votu ka fahe osan durante kampafa eleitoral no lider partidu politiku sira
rejeita kona-ba kazu sira nune’e. Aleinde fahe osan identifika mos kona-ba enxe
mina gratuita ba populasaun sira nia motorizada bainhira ba tuir kampafia partidu
nian.



Buat seluk FM nota kona-bé lider partidu balu iha nia durante kampafa la hato’'o
lolés kona-b& programa partidu nian maibé hahu ho kritika hasoru figura partidu
seluk nian ne’ebé dadaun ne’e iha governu. Nune’e mos sura sira nia involvimentu
durante luta ba independensia Timor-Leste nian kompara ho lider sira seluk nia
involvimentu. FM nota katak ida ne’e hanesan expresaun lider sira nian no la iha
influensia ba militante sira hodi kria situasaun ruma ne’ebé bele hamosu
instabilidade.

Iha loron eleisaun nian, observasaun FM rejista mos kona-bé iregularidade balu husi
fiskais partidu nian tenta influensia votante sira bainhira hakat ba sentru votasaun
atu vota. Nune’e mos fiskais partidu politiku balu nian iha sentru votasaun ida iha Dili
ho kondisaun lanu koko halo presaun ba ofisiais sira STAE no CNE nian hodi halo
kontejen lolés ba votu durante kontajen votu nian la’o hela.

Rejista mos insidenti balu akontese durante loron votasaun nian iha kapital Dili grupu
ida ameasa membru F-FDTL ida iha Fatu-Ahi Dili no grupu ne’e husu membru F-
FDTL atu halo esparing. Hafoin ne’e Polisia Militar halo kedas intervensaun no
kaptura ema ida husi grupu ne’ebé ameasa hasoru membru F-FDTL ne’e. Nune’e
mos liu tiha loron votasaun nian iha loron 23 Jullu 2017 iha aldeia balu kapital Dili
nian militante PD ameasa militante FRETILIN kona-ba ponte ne’ebe halo iha aldeia
refere tamba ponte halo husi partidu PD nian durante kampafia eleitoral. Nune’'e
mos militante FRETILIN nian ida ho motor sadik militante seluk husi PD no PLP nian
ho lian maka’as “PD la halo”. Ho ida ne’e mosu duni baku malu entre militante
FRETILIN ne’e ho PD no PLP nian.

Ikus liu, apuramentu nasional husi CNE fo sai ona katak partidu lima FRETILIN,
CNRT, PLP, PD no KHUNTO maka hakat liu bareira 4% maibe la iha partidu ida
maka manan maioria absoluta. Signifika katak sei iha negosiasaun ka forma
koligasaun entre partidu politiku sira ne’ebé iha asentu Parlamentu Nasional.
Prezidente Republika konvida ona partidu politiku sira ne’ebé liu bareira 4% ba iha
Palasiu Prezidensia nian hodi rona partidu sira nia hanoin. Partidu politiku sira nia
lideransa ko’alia ona ba publiku kona-ba formasaun governu ne’ebé sei mai maibe
seidauk serteza forma governasaun ida oinsa maka sei akontese. Partidu PLP nia
lideransa hato’o ona katak PLP sei sai opozisaun ida kualidade iha Parlamentu
Nasional. PD no KHUNTO nia lideransa hato’o mos katak sira prontu atu servi
bainhira konvida sira. FRETILIN hahu ko’alia ona kona-b& formasaun governu konta
ho figura Xanana Gusmao nian maibe partidu CNRT sai hein konferensia partidu
nian hodi foti desizaun ruma.

Rekomendasaun

1. Rekomenda ba lider partidu politiku sira kontinua ho komunikasaun ida
ne’ebé garante paz no estabilidade durante formasaun governu nian.

2. Rekomenda ba publiku tomak simu rezultadu eleisaun ne’ebé liu dadauk ne’e
maske konkorda malu ka la konkorda malu durante kampaiiia eleitoral, no iha
dinamika politika foun ne’ebé sei akontese durante formasaun governu nian.



3. Rekomenda ba orgaun eleitoral sira hanesan CNE no STAE presiza tau
atensaun ba frakeza sira ne’ebé identifika hodi mellora servisu orgaun
eleitoral nian iha eleisaun sira futuru.

4. Rekomenda ba autoridade sira seguransa nian kontinua servisu ho
independente hodi asegura formasaun governu ne’ebé besik dadauk ne’e.
Ida ne’e ita boot sira hatudu ona durante kampainia eleitoral, loron votasaun,
to’o iha apuramentu nasional rezultadu eleisaun nian.

